Kafli 6;  Fjölmiðlar

1.
Sápuóperur (þættir eins og Beðmál í borginni (Sex in the City) eða Vinir (Friends)) eru eitt vinsælasta sjónvarps​efnið nú á dögum. Hvaða skoðun hefur þú á sápuóperum?  Af hverju heldur þú að þetta efni sé vinsælla flestu öðru? Gegna þættirnir einhverju ákveðnu hlutverki í lífi fólks? 

2.  
Berðu saman sjónarhorn samvirknikenninga, átakakenninga og samskipta​kenninga um fjölmiðla. Nefndu styrkleika og veikleika hverrar kenningar fyrir sig.

3.
Hver á fjölmiðlana?  Skiptir máli hver eigi fjölmiðlana? Af hverju – af hverju ekki. 

4. 
Horfðu á fréttatíma í sjónvarpi. Fyrir hverja eru fréttirnar? Hvað er helst fjallað um í fréttum? Skildir þú allt sem kom fram í fréttatímanum? Hvaða fréttir höfða einna helst til þín?

5.
Hversu alþjóðlegir eru íslenskir fjölmiðlar? Tengjast íslensku fjölmiðlarnir á einhvern hátt hnattvæðingu og ef svo er – hvernig? 

6. 
Eru áhrifamestu eða vinsælustu hugmyndirnar í fjölmiðlum alltaf komnar frá ráðandi stéttum? Rökstyddu svarið. 

7.   
Ert þú meðvitaður/meðvituð um fjölmiðlanotkun þína eða tilheyrir þú bara  óvirkum neytendahópi?

8.
Skoðaðu dagblað og tímarit. Lýstu því hvernig fjallað er um kyn og kynímyndir í þessum miðlum?  Eru lýsingarnar hlutdrægar? Hvernig?

9. 
Veldu fimm sjónvarpsauglýsingar og svaraðu eftirfarandi spurningum:

A.  Hvaða tákn eru notuð í auglýsingunum? Hvernig eru þau notuð?

B.  Hver er boðskapur auglýsendanna?  

10.
Útskýrðu eftirfarandi fullyrðingu: ,,Fjölmiðlar voru mikilvægasta tæknibylting tuttugustu aldarinnar?”  Ertu sammála fullyrðingunni?  Eru þeir eins mikil​vægir á 21. öldinni?

11.
Geta fjölmiðlaneytendur haft einhver áhrif á innihaldi fjölmiðla eða verða þeir bara að sætta sig við það efni sem eigendur fjölmiðlanna ákveða að sé nógu gott fyrir þá? Færðu rök fyrir máli þínu.

12.
Árið 1991 birti BBC (breska ríkis​útvarpið) lista yfir lög sem mátti ekki flytja í útvarpi á meðan Persaflóastríðið stóð yfir. Hér er sýnishorn úr listanum:

ABBA 


Waterloo; Under Attack

ALARM 


68 Guns

ANIMALS 


We Got to Get Out of this Place

ARRIVAL 


I Will Survive

JOAN BAEZ 


The Night They Drow Old Dixie Down

BANGELS


Walk Like an Egyptian

BEATLES


Back in the USSR

BIG COUNTRY

Fields of Fire

BLONDIE


Atomic

BOTTOM RATS

I Dont´t Like Mondays

BROOK BROS

Warpaint

KATE BUSH


Army Dreamers

CHER



Bang Bang (My Baby Shot Me Down)

ERIC CLAPTON

I Shot the Seriff

PHIL COLLINS

In the Air Tonight

ELVIS COSTELLO

Olivers Army

SKEETER DAVIS

End of the World

DESMOND DEKKER
Israelites

DIRE STRAITS

Brothers in Arms

DURAN DURAN

View to Kill

JOSE FELICIANO

Light My Fire

FIRST CHOICE

Armed and Extremely Dangerous

ROBERTA FLACK

Killing My Softly

EDDIE GRANT

Living on the Frontline

MILLIE JACKSON

Act of War

J HATES JAZZ

I Don´t Want to be a Hero

JOHN LENNON

Give Peace a Change; Imagen

BOB MARLEY

Buffalo Soldier

MASH



Suicide is Painless

BILLY OCEAN

When the Going Gets Tough

BRUCE SPRINGSTEEN
I´m on a Fire

STATUS QUO

In the Army Now; Burning Bridges

ROD STEWART

Sailing

DONNA SUMMER

State of Indipendence

TEMPTATIONS

Ball of Confusion

10CC



Rubber Bullets

STEVIE WONDER

Heaven Help Us All

A.
Veldu fjögur til fimm lög og hlustaðu á textann.  

B.  Er eitthvað í þessum sönglagatextum sem skýrir að ekki hafi mátt flytja þá í útvarpi? 

C.
Skoðaðu textana sem þú valdir út frá sjónarhorni átakakenninga – er eitthvað í þeim sem passar við sjónarhorn átakakenninga?

13.
Því er haldið fram að kapítalismi og feðraveldi séu uppsprettur ójafnræðis. Á hvaða hátt geta fjölmiðlar styrkt, viðhaldið eða endurskapað þetta ójafnræði?

14.
Skoðaðu nokkrar auglýsingar í fjölmiðlum þar sem líkami kvenna er notaður til að markaðssetja vörur. Skrifaðu stutta lýsingu á auglýsingunni.  Er líkami karla notaður á sama hátt? 

15. 
Skoðaðu sjónvarpsdagskrá heillar viku og svaraðu síðan eftirfarandi spurningum:

A.
Berðu saman RÚV og Skjá 1. Hversu margir þættir voru sérstaklega ætlaðir unglingum?

B. 
Hversu marga þætti væri hægt að flokka sem grínþætti? Er einhver marktækur munur á milli stöðva – og ef svo er, hvað segir það okkur?

16.
Sumir félagsfræðingar hafa miklar efasemdir um ágæti afþreyingarmenningar (fjöldamenningar) á meðan öðrum finnst hún eiga fullan rétt á sér.  Búðu til lista yfir það sem þú myndir vilja flokka sem ,,há- og lágmenningu.”  Skrifaðu síðan fjórar fimm línur þar sem þú færir rök með eða á móti ,,hámenningu eða lágmenningu” í nútíma samfélagi. 

17.
Skrifaðu stutta grein um hvernig fjölmiðlar geta skapað og viðhaldið ótta í samfélaginu. Reyndu að finna tvö til þrjú dæmi máli þínu til stuðnings.

18.
Skrifaðu stutta grein um hvernig hægt er að nota fjölmiðla sem áróðurstæki fyrir ákveðnar skoðanir í samfélaginu. Þekkir þú einhver nýleg dæmi um siðapredikanir í fjölmiðlum?

19.
Í innspýtingarkenningunum svokölluðu er gengið út frá því að áhorfendur eða neytendur fjölmiðla séu óvirkir og að áhrif fjölmiðlaefnis komi strax í ljós í hegðun einstaklinga. Lýstu helstu einkennum þessarar kenningar og reyndu að meta gildi þeirra fyrir nútímasamfélagið. 

20.
Lýstu muninum á skammtíma- og langtímaáhrifum fjölmiðla? Hafa fjölmiðlar mikil áhrif á fólk?

21.  Því er stundum haldið fram að fjölmiðlar búi til staðalmyndir af fólki og gefi ranga mynd af ákveðnum hópum (svo sem unglingum). Ertu sammála þessari skoðun? Getur þú nefnt einhver dæmi um hópa sem fá ósanngjarna umfjöllun í fjölmiðlum?

22.
Miklar breytingar hafa átt sér stað í fjölmiðlaheiminum og 20. öldin er oft nefnd öld fjölmiðlanna. Hér að neðan er listi með jákvæðum yfirlýsingum um þróun fjölmiðla ásamt einu svari frá einstaklingi sem lítur ekki full bjartsýnum augum á tilveruna. Ljúktu við að fylla út listann og nefndu dæmi með hverri yfirlýsingu fyrir sig.  Hvernig myndi svartsýnismaður bregðast við þessum yfirlýsingum? Fylltu út listann fyrir þann svartsýna líka og nefndu dæmi.

	Sá jákvæði
	Sá neikvæði

	
	

	Meiri þjónusta býður upp á fleiri valkosti


	Fleiri fjölmiðlarásir = meira af því sama

	Afnám einokunar í útvarps og sjónvarps​rekstri býður upp á fjölbreytni


	

	Tækni sem bíður upp á tvíhliða samskipti 

er gagnvirk og nýtist öllum, ekki síst landsbyggðarfólki


	

	Aðgangur að alþjóðlegum upplýsingum – öðrum menningarheimum eykur víðsýni


	

	Ný tækifæri í góðri menntun (t.d. fjarnám) – fleiri geta stundað nám


	

	Virkari einstaklingar í mótun samfélags


	


23.  Líf án fjölmiðla

Hefur þú einhvern tíma hugsað um hvernig líf án fjölmiðla væri?  Gerðu tilraun á sjálfum/sjálfri þér og vertu algjörlega án fjölmiðla í einn sólarhring – og ekki svindla!  Þú mátt hvorki lesa dagblöð, tímarit né bækur, ekki horfa á  sjónvarp, myndbönd, DVD eða kvikmyndir (ekki heldur efni sem þú hefur tekið upp á myndband).  

A.  Skrifaðu stutta lýsingu um hvernig þú upplifðir þennan fjölmiðlalausa dag – hvernig leið þér á mismunandi tímum dagsins?

B.  Hvaða fjölmiðla saknaðir þú mest – og af hverju?

24.
Þetta verkefni gengur út á að rannsaka hver stjórni fjölmiðlum heima hjá þér.

A.
Rifjaðu upp í huganum (ekki besta aðferðin) eða skráðu niður hjá þér hver stjórni því hvað horft er á í sjónvarpi (eða útvarpi) hverju sinni. Hver les dagblöðin fyrstur?

B. 
Hvað segja niðurstöðurnar um hver stjórni almennt fjölmiðlanotkun á þínu heimili? Tengist þetta feðraveldi, mæðraveldi eða eru ákvarðanir teknar á  lýðræðislegan hátt?

25.  Að hve miklu leyti finnst þér fjölmiðlar sýna sanngjarna og yfirvegaða umfjöllun af samfélaginu? Fá ólíkir hagsmunahópar álíka mikla umfjöllun eða er hallað á einhverja í fjölmiðlaumfjölluninni?

26.
Hversu stóran þátt telur þú að fjölmiðlar leiki í að skapa eða endurskapa raunveruleikann? Hafa þeir átt einhvern þátt í að skapa/móta sjálfsímynd þína?

27.  Hvaða skoðun hefur þú á frjálsum markaði ljósvakamiðla? Eru til einhver rök sem mæla með tímarnir hafi verið betri þegar Ríkisútvarpið hafði einkarétt á markað​inum?

